
				এই পাতাটির মুদ্রণ সংশোধন করা প্রয়োজন। 
SS8 বিবিধ প্ৰবন্ধ-দ্বিতীয় ভাগ
২। পূজাবাড়ীর ভিক্ষা •
নবমী পূজার দিন বাবাজিকে খুজিয়া পাইলাম না। অবশ্য ইহা সম্ভব যে, তিনি পূজাবাড়ীতে হরিনাম করিয়া বেড়াইতেছেন। ইহাও অসম্ভব নহে যে, সেই অমূল্য অমৃতময় নামের বিনিময়ে তিনি সন্দেশাদি লোষ্ট্র গ্রহণপূর্বক, বৈষ্ণবদিগের বদান্যতা এবং মাহাত্ম্য সপ্রমাণ করিবেন। এক মুঠ চাউল লইয়া যে হরিনাম শুনায়, তার চেয়ে আর দাতা কে ? এই সকল কথার সবিশেষ আলোচনা মনে মনে করিয়া, আমি পূজ্যপদ গেীরদাস বাবাজির সন্ধানে নিস্ক্রান্ত হইলাম। যেখানে পূজাবাড়ীতে দ্বারদেশে ভিক্ষুকশ্রেণী । দাড়াইয়া আছে, সেইখানেই সন্ধান করিলাম, সে পাকা দাড়ির নিশান উড়িতে ত কোথাও দেখিলাম না। পরিশেষে এক বাড়ীতে দেখিলাম, বাবাজি ভোজনে বসিয়া আছেন।
দেখিয়া বড় সন্তোষ লাভ করিলাম না। বৈষ্ণব হইয়া শক্তির প্রসাদ ভক্ষণ তেমন প্ৰশস্ত মনে করিলাম না। নিকটে গিয়া বাবাজিকে বলিলাম, “প্ৰভু! ক্ষুধায় ধৰ্ম্মের উদারতা বৃদ্ধি করিয়া থাকে, বোধ হয়।”
বাবাজি বলিলেন, “তাহা হইলে চোরের ধৰ্ম্ম বড় উদার। এ কথা কেন হে বাপু ?”
আমি । শক্তির প্রসাদে বৈষ্ণবের সেবা ।
বাবাজি। দোষটা কি ?
আমি । আমরা কৃষ্ণের উপাসক-শক্তির প্রসাদ খাইব কেন ? বাবাজি । শক্তিটা কি হে বাপু ?
আমি । দেবতার শক্তি, দেবতার স্ত্রীকে বলে। যেমন নারায়ণের শক্তি লক্ষ্মী, শিবের শক্তি দুর্গা, ব্ৰহ্মার শক্তি ব্ৰহ্মাণী, এই রকম।
বাবাজি । দূর হ! পাপিষ্ঠ। উঠিয়া যা ! তোর মুখ দেখিয়া আহার করিলে আহারও পণ্ড হয়। দেবতা কি তোর মত বৈষ্ণবী কাড়িয়া ঘরকন্না করে নাকি ? দূর হ !
আমি। তবে শক্তি কি ?
বাবাজি। এই জলের ঘাঁটিটা তোল দেখি ।
अभि खल** घछेि। फूलिलाभ ।
বাবাজি একটা জলের জালা দেখাইয়া বলিলেন, “এটা তোল দেখি ” আমি । তাও কি পারা যায় ?

